
apice areolae majoris, areola minore limbogue dilute fumatis,
macula inter apicem cunei et areolam minorem aliaque majore
ante medium limbi externi hyalinescentibus. Tarsi articulo
primo secundo magis qvam duplo longiore. Terebra feminae
longissima, basin ventris subattingens.

5. Alloeochrus nov. gen.

Corpus ovale, superne glabrum, capite excepto impresso-
punctatum, pronoto et scutello adhuc fortiter transversim stri-
gosis; capite sat leviter nutante, basi pronoti magis qvam
duplo angustiore, ab antico viso latitudini cum oculis aeque
longo, a latere viso altitudini basali longitudine aequali, vertice
immarginato, sulco tenui longitudinali medio instructo, fronte
leviter declivi, clypeo prominente, basi cum fronte confluente,
ipsa basi in altitudine capitis a latere visi alte posita, angulo
faciali acuto, loris haud buccatis, genis (?) mediocribus, gula
horizontali et peristomio paullulum breviore; oculis laevibus,
sat leviter exsertis, in lateribus capitis oblique positis, in genas
modice extensis, orbita interiore leviter (2) sinuati; rostro
apicem coxarum intermediarum attingente, articulo primo
medium xyphi prosterni vix attingente; antennis mox infra
tertiam apicalem partem orbitae interioris oculorum insertis,
articulo primo apicem clypei sat longe superante, secundo
piloso, primo magis qvam duplo longiore, gracili, fere tertia
apicali parte distincte incrassato, ultimis brevibus; pronoto
latitudine basali fere 2/; breviore, apice qvam basi paullo magis
qvam 3/; angustiore, lateribus rectis, apicem versus sinuatis,
margine basali medio truncato, disco postico subhorizontali,
sat leviter convexo, callis sat brevibus antice confluentibus,
strictura apicali articulo primo antennarum aeque crassa, con-
vexiuscula; scutello subhorizontali, basi obtecta; hemielytris
vena cubitali corii haud furcata, cuneo latitudini basali aeque
longo (2), fractura basali externe distincte excisa, membrana
biareolata, areola majore apice interiore obtuse rotundata;
xypho prosterni triangulari, planiusculo, marginibus lateralibus
acute reflexis; mesosterno subhorizontali, metapleuris orificiis
transversis, angustis, obtuse marginatis; coxis anticis medium



